
P15 娛樂

無綫新劇《麻雀樂團》下周一在翡翠台首播，郭柏妍捨棄多年
來的長髮形象，以清爽短髮飾演熱愛大提琴的純真少女，望落比
真實年齡27歲還要青春，感覺似大學生。郭柏妍坦言超過20年
沒剪過短髮：「唯一一次係我婆婆叫我剪，剪完之後發現唔
係好啱自己，之後嗰20年都冇試過短頭髮，所以呢次對我
嚟講係一個幾大膽嘅嘗試同挑戰。其實我好唔捨得，監製
叫我剪嗰陣，我會覺得真係剪㗎？但後來覺得作為演員，呢

個都係幾大嘅突破，同埋頭髮剪短咗可以留番長。」

一連兩場《甚麼是喜劇》音樂
會日前圓滿結束，陳柏宇、馮允
謙、組合ERROR成員何啟華（Dee）
和梁業（肥仔）組成「一夜限定男
團」，齊齊向黃妍（Cath）唱《愛情
值日生》，4位猛男不停派心、騷肌
等各出奇謀奪取伊人芳心，令黃妍
笑逐顏開。
肥仔踢爆Dee在台上不敢與黃

妍拖手唱歌，難怪唱出初戀味
道。柏宇和馮允謙則為觀眾送上
《全球百大型男》和《Life Is The
Answer》兩首歌，柏宇表示《Life
Is The Answer》歌詞哲學味甚
濃，提議大家想想「What was
the question」，更笑言答得最好
的1,000名朋友，可以參觀馮允謙寓
所，貫徹他的「廣偉論」本色。

黃妍被4猛男爭奪芳心 郭柏妍長髮為劇剪

認愛後首次拖女友出席公開場合

伍允龍唔急結婚
想情侶檔搵銀

古天樂、伍允龍與女友李蔓瑩、《中年好
聲音》系列歌手羅啟豪、黃博、劉洋、

李金凱等前晚到主題樂園，出席《神奇4俠：
英雄第一步》首映禮。今次是伍允龍與

李蔓瑩公開戀情後，首次一同出
席公開活動，但兩人拍照後表
示要分開做訪問。伍允龍解
釋沒有特別原因，覺得公開
戀情後大家便不會再追
問。問到認愛後會否增加
壓力？他說：「反而冇
乜壓力，唔使收收埋
埋，想去食飯、睇戲都
可以名正言順。（見
過雙方家長？）見
過，就算朋友都有機
會見到家長，哈哈！」
問到初次約會是誰做主

動？伍允龍表示最初跟女友認識
時感覺啱Key，故主動邀李蔓瑩
到酒店餐廳吃飯傾偈。問到是否
要更努力工作儲老婆本？他笑
言：「錢除咗做老婆本，都可
以做好多嘢。（心急結婚？）
會繼續互相了解。（會寫劇本
同女友一齊演出？）唔會為做而

做，每個劇本都要視乎角色搵合適人選。我唔
抗拒情侶檔，明白作為公眾人物，觀眾有興趣
想知得更多。但我希望有啲私人空間，亦會努
力作出平衡畀大家知得更多。」
李蔓瑩笑言跟男友分開受訪，可以節省時

間以便盡快入場。問到是否介意一同受訪？她
說：「要問番佢（伍允龍）同經理人，我係聽
話嘅一個。」問到有否打算結婚？她笑言：
「冇諗呀，最緊要依家開心。」她坦言不介意
情侶檔搵銀，但要先問經理人。

李金凱劉洋擬組「劉金歲月」

劉洋與李金凱透露8月16日於麥花臣場館
開騷，不過金凱指演唱會名稱仍未定：「有兩
個組合名字，一個係『凱洋』，一個係『劉金
歲月』。」問到喜歡哪一個多點？劉洋覺得兩
個都不錯，金凱則認為「劉金歲月」比較通
順，因普通話「凱洋」不成立。

自從與鍾嘉欣分手後，Dry足10年的伍允龍今年5月底宣布與「宅男女神」李蔓
瑩拍拖。前晚兩人認愛後首次一齊出席公開活動，伍允龍大讚女友性格冇得彈，但暫
時未有計劃結婚。他笑言現時拍拖不用「收收埋埋」，樂意與女友情侶檔搵真銀。

■古天樂出名愛看超級英雄電影。

■伍允龍與李蔓瑩
大方合照，但卻分
開做訪問。

由張頌文和辛芷蕾主演電影《日掛中
天》入圍第82屆威尼斯國際電影節「主競
賽單元」，故事講述一對戀人因意外而分
開，7年後再次相遇卻揭開彼此極力掩藏的
過往。人性與道德、犧牲與償還糾纏不休，
宿命下他們再度愛恨交纏，用情償債是否能
兩不相欠？電影刊物《電影文學》曾形容
《日》片導演蔡尚君極具個人風格，堅守社
會人文及自己的藝術風格，記錄中國中下層
老百姓的人情世故，表現處於社會轉型期下
的人民思想轉變過程和內心情感抒發。

《日掛中天》入圍威尼斯主競賽單元

■《日掛中天》獲影
評人激讚。Dee

